
Yosh avlodni ma’naviy-axloqiy va vatanparvarlik ruhida tarbiyalashda Amir Temur va 

temuriylar davrida yashab ijod etgan mutafakkirlarning faoliyati katta ahamiyat kasb etadi. 

Ular qoldirgan ma’naviy meros necha-necha avlodlarni ma’naviy-axloqiy kamolotga da’vat 

etib, yuksak vatanparvarlik ruhida tarbiyalab kelmokda. 

O‘sha davr allomalarining axloq-odob va estetika borasidagi dono fikrlari 

madaniyatimizni yanada ravnaq toptirishda, yoshlarning ma’naviy dunyosini boyitishda, ularni 

yuksak axloqiy fazilatlar ruhida tarbiyalashda muhim ahamiyatga egadir. SHunday ekan, 

bugun Qurolli Kuchlarimiz saflarida xizmat qilayotgan harbiy xizmatchilarimiz 

ajdodlarimizning mana shunday boy ma’naviy merosidan oziqlanishsa, o‘zlarining ma’naviy, 

axloqiy va intellektual sifatlarini shakllantirishsa, maqsadga muvofiq bo‘ladi. 

Amir Temur bilan suxbatlashish sharafiga muyassar bo‘lgan buyuk arab faylasufi Ibn 

Xaldun jaxongir turk, arab, fors xalqlari tarixining, diniy, dunyoviy va falsafiy bilimlarning 

murakkab jixatlarigacha yaxshi o‘zlashtirganini ta’kidlaydi. 

Amir Temur harbiy soxada jahonga mashxur sarkarda va o‘z zamonasining eng qudratli 

xukmdori bo‘lish bilan birga, uning harbiy nazariyasi va amaliy harbiy san’ati, taktika va 

strategiyasi, armiya tarkibining to‘z ilishiga ko‘ra o‘z davrining nodir mo‘‘jizasi edi. Soxibqiron 

tomonidan Movarounnaxrda markazlashgan va qudratli davlat barpo etilishi hamda bu erda 

tinchlik, osoyishtalikning ta’minlanishi bunga asosdir. 

Uning harbiy maxorati turli yunalishlarda: qismlarni qayta tashkil etishda, dushmanga 

xujum qilishda turli-tuman usullardan foydalanishda, xujumdan oldin dushman joylashgan 

erlarni obdon o‘rganib chiqishda xamda qo‘mondonlikda namoyon bo‘ladi. 

Amir Temur ilm-fan, ma’naviyat axliga e’tibor, mexribonlik ko‘rsatib, ulardan jamiyat 

madaniy xayotida foydalanishga intilar ekan, tarixchi Ibn Arabshox. yozganidek, «Temur 

olimlarga mexribon, sayidu shariflarni o‘ziga yaqin tutar edi. Ularning har birini o‘z 

martabasiga kuyib, izzat-ikromini unga izxor qilar edi». 

Soxibqironning ma’naviy-axloqiy qarashlari uning «Temur to‘z uklari»da 

mujassamlangan. Mazkur asarda Temurning jamiyatga, ijtimoiy-siyosiy xayotga qarashi, 

davlatning siyosiy va axloqiy tamoyillari ifodalangan. 

Amir Temur davlatni boshqarishda o‘zi uchun asosiy yo‘nalishlar deb, din va shariatni 

oladi: «yana tajribamda ko‘rib bildimki, davlat agar din (qoida, rasm, tartib, odat, ravish, tarzi) 

asosida qurilmas ekan, unday saltanatning obro‘si, qudrati va tartibi yuqoladi. Bunday saltanat 

yalang‘och odamga o‘xshar ekan, uni ko‘rgan xar kimsa undan nazarini olib qochadi, yoxud 

qasu-nokas tap tortmay kirib chiqadigan tomsiz, eshigi, yuq uyga uxshaydi». 

Buyuk davlatga asos solgan Amir Temurning sarkardalik san’atini, lashkarboshini 

qanday tanlagani va rag‘batlantirganini o‘rganish, bizningcha, muxim masaladir. CHunki, ulug‘ 

amirning «Davlatu saltanat uch narsa — mulk, xazina va lashkar bilan tikdir», deb aytgan 

xikmatli so‘zlari bugungi kunda ham o‘z ahamiyatini yuqotmagan. 

Sohibqiron harbiylikka olinadigan kishidagi sergaklik, xushyorlik va tadbirkorlikni 

oldingi o‘ringa qo‘ydi. U aytadiki, «ishbilarmon, mard va shijoatli soxib, azmi qat’iy tadbirkor 

va xushyor bir kishi, ming-ming tadbirsiz, lokayd kishilardan yaxshidur». U shunday degan: 

«SHerik to‘z ib, navkar olmoqda uch qoidaga amal qildim: birinchidan — yigitning kuch-

kuvvatiga, ikkinchidan — qilichni o‘ynata olishiga, uchinchidan aql-zakovatiyu, kamolotiga 

e’tibor berdim. SHu uch sifat jamuljam bo‘lgandagina navkarlik xizmatiga oldim. Negaki, 

kuch-kuvvatli yigit xar qanday qiyinchiliklarga, azob-uqubatlarga chidamli bo‘ladi, qilich 

o‘ynata oladigan kishi raqibini mag‘lub eta oladi, oqil navkar xar joyda aql-idrokini ishga solib, 

mushkulotni bartaraf etmog‘i mumkin». 

U kishilardagi, jumladan, navkarlaridagi vafodorlik va sadoqatni qadrlay bildi. Bevafo va 

sadoqatsiz sipoxiylarni saltanatiga yaqinlashtirmadi. 

«Men bilan ittifoqi bo‘z ilgan amirlarni bir-ma-bir holi joyga chaqirtirib, har qaysisi bilan 

aloxida gaplashdim. Mol-dunyoga hirs qo‘ygan ojiz va ta’magirlarga mol-dunyo va’da qilib 

mansab-martabaga va mamlakatlarni boshqarishga ko‘z tikkan amalparastlarga qo‘lim ostidagi 

mamlakat va viloyatlardan birining hokimligini berdim. Ularning xammasini umid va 

qurqinch orasida saqladim. Qolgan sipohiylarni ham emak-ichmak va kiyim-kechak umidi, 

shirin so‘z va ochiq chexra bilan o‘zimga rom qildim. Bir xizmatini o‘n barobar qilib taqdirlab, 

dilini xushnud etdim. Natijada meni qo‘llab-quvvatladilar va atrofimda birlashdilar. Har ishda 

birlik — ittifoqlikni qo‘ldan bermaslikka, amrimdan chiqmaslikka va’da berib, men uchun 

molu jonlarini ayamay, jang maydonida jonbozlik qilishga axd qildilar». 

«Yo‘l ustida ko‘z atuvchilar, zobitlar tayyorlansinlarki, yo‘llarni qo‘riqlab, yo‘lovchilar, 

savdogarlar, musofirlarni ko‘z atib, mol-mulki va boshqa narsalarini bir manzildan ikkinchi 

manzilga etkazib qo‘ysinlar. Yo‘l ustida birontasining narsasi yuqolsa, o‘zi o‘ldirilsa yoki 

boshqa korhol yuz bersa, bular uchun javobgarlik ularning zimmasida bo‘lsin. 

O‘g‘ri va qaroqchilar qaerda qo‘lga olinmasin, yaso (qonun) asosida jazolansinlar. Agar 

birontasi birovning mol-mulkini kuch ishlatib tortib olgan bo‘lsa, uni olib o‘z egalariga 

topshirsinlar. Kimdir birovning tishini urib sindirgan bo‘lsa yoki ichkilik ichgan bo‘lsa, jazo 

berish uchun shariat qozisi xuzuriga olib borsinlar». 

Amir Temur saroyida ko‘plab ilm-ma’rifat allomalari Sohibqironning marxamatidan 

baxra olib, uning xizmatida bo‘ldilar. Sohibqironning riyoziyot, xandasa, me’morchilik, 

falakiyot, adabiyot, tarix, musiqa soxalari ravnaqiga katta e’tibor berib, soxibi xunarlar bilan 

qilgan suxbatlari xaqida franso‘z  olimi Lyangle shunday yozadi: «Temur olimlarga iltifotli edi. 

Bilimdonligi bilan bir qatorda sofdilligini ko‘rgan kishilarga ishonch bildirardi. U tarixchilar, 

faylasuflar, shuningdek, ilm-fan, idora va boshqa ishlarda iste’dodli bo‘lgan barcha kishilar 

bilan suxbatlashish uchun ko‘pincha taxtdan tushib, ularning yoniga kelardi. CHunki, Temur 

bu soxalarga g‘amxurlik qilishga asosiy e’tiborini berardi». 

Ulug‘ amir xar ishda insoniy, axloqiy fazilatlarni, kuchli iymonni birinchi o‘ringa 

qo‘ygan. Sohibqiron Amir Temur davrida Markaziy Osiyoning mustakil bir davlat ostiga 

birlashtirilishi, shubhasiz, mamlakatning iktisodiy va madaniy taraqqiyotiga ulkan ta’sir 

ko‘rsatdi, ilm-fan, adabiyot va san’at, xunarmandchilik va me’morchilik ravnaq topdi. 

Buning uchun Movarounnaxrning hamma joylaridan, yaqin va O‘rta SHarq o‘lkalaridan, 

tobe mamlakatlardan juda ko‘p fan va san’at axdlarini, iste’dodli soxibi xunarlarni, me’mor va 

musavvirlarni poytaxtga to‘pladi. Bu — Sohibqironning estetik didi juda baland bo‘lganligidan 

dalolatdir. 

Buyuk Sohibqironning axloqiy-estetik qarashlari, amaliy faoliyati bugun ham o‘z 

ahamiyatini yo‘qotgani yo‘q, aksincha, vaqt o‘tishi bilan yanada mazmunga boyib bormoqda. 

